
Pou Piblikasyon Imedyat: 16 me 2013 

MTA PIBLIYE NOUVO ENFÒMASYON SOU TRAVAY RETABLISMAN AK REKONSTWIKSYON APRE SIPÈ 

OURAGAN SANDY 

Tren “A” sou Liy Rockaway  Ap Reprann Sèvis  Nan Dat 30 Me 

Nouvo Divizyon MTA Ki Konsakre pou sa Pral Jere Pwojè pou Repare ak Konsolide Sistèm lan 

 

Gouvènè Andrew M. Cuomo te  anonse jodi a plizyè inisyativ Metropolitan Transportation Authority 

(MTA) pou fè reparasyon definitif domaj Sipè Ouragan Sandy yo, pwoteje kont inondasyon gwo seksyon  

sistèm sobwe New York City a epi kòmanse pwosesis planifikasyon an pou konsolide rezo transpò piblik 

rejyon an.  

 

Gouvènè Cuomo te anonse tou sèvis sou liy Rockaway ki te andomaje nan ouragan an pral reprann nan 

dat 30 me apre yon travay konplè pandan sis mwa pou rekonstwi 1.500 pye vwa delave, ranplase plizyè 

mil siyalizasyon, kab kouran ak kominikasyon, epi reyabilite de stasyon ki te inonde nèt. Nouvo travay yo 

te gen ladan yo enstalasyon yon mi 30 pye ki fèt ak fèy asye ondile nan sòl mou sou plis pase de mil dwa 

pasaj sou Jamaica Bay pou pwoteje vwa a kont fiti ewozsyon epi garanti liy lan ap pare pou fè fas ak fiti 

ouragan sou kòt yo. 

 

“Sipè Ouragan Sandy te devaste tout rezo MTA plis pase tout lòt ouragan, men MTA a te fè yon travay 

remakab pou restore sèvis apre siklòn nan fen mwa sa, liy A a nan Rockaways yo pral repare epi 

fonksyone,” te deklare Gouvènè Cuomo. “Dènye sis mwa yo te vle di gwo gwo netwayaj ak reparasyon, 

ki mennen nan restorasyon rapid sèvis konplè tou kote sof nan enstalasyon ki pi frape yo. Kounye a nou 

dwe fokis sou priyorite a epi leve defi pou fè reparasyon pèmanan pou kenbe sobwe yo san danje epi 

fyab pou ane kap vini yo paske  biznis New York depann sou yon sistèm transpò piblik solid ak robis. 

Travay difisil rekonstriksyon sistèm lan pou li pi solid ak pi rezistan fèk kòmanse, men nap rekonstwi pi 

byen, pi entèlijan pase anvan.” 

 

MTA New York City Transit te kreye tou yon nouvo Divizyon pou Rezistans ak Retablisman apre (Sandy 

Recovery and Resiliency Division) ki la pou lanse, fè avanse ak jere rekonstwiksyon apre Sandy a, sa ki 

pral mande plizyè ane konstriksyon ak bon jesyon plizyè milya dola nan èd federal. Plan yo pral mande 

pwoteksyon stasyon, izin vantilatè, tib anba rivyè, tinèl, vwa onivo sòl, siyalizasyon, magazen nan tren ak 

lakou, soustasyon trasksyon elektrisite,  bwat disjonktèr, depo otobis, tou tren ak espas piblik. Objektif 

la se pwoteje tout pwen kote sistèm sobwe a ka inonde pandan yon ouragan. 

Divizyon Rezistans ak Retablisman apre a itilize sèvis enjenyè ekperimante, manadjè pwojè, spesyalis 

nan apwovizyonman, ak lòt pèsonèl kap travay lakay yo ak tou anplwaye antrepriz ki apwouve pou jere 

travay rekonstwiksyon an. 

 

Divizyon an te bay 16 òd egzekisyon bay antrepriz jeni ak achitekti kalifye ki pral konsevwa reparasyon 

sistèm epi etidye pi bon teknik nan travay rezistan nan ka inondasyon nan lemonn, envestige kijan yo ka 

aplike nan pwoblèm sistèm sobwe New York yo, epi devlope plan shema pou konstriksyon.. Apati ete sa, 

yo pral prezante premye seri plan pou pwoteje stasyon sobwe vilnerab,tinèl,  lakou pou depo ak lòt 

ekipman pou fiti ouragan ak inondasyon sou kòt yo. Yo solisite lòt antrepriz pou sipòte aktivite 

konsepsyon ak konstriksyon fiti yo. 

 

“Gouvènè Cuomo te tabli nòm solid pou pwoteje sistèm sobwe Vil New York la, epi se menm standa  

kliyan ak anplwaye nou yo tap tann lan,” te deklare Direktè Egzekitif MTA, Thomas F. Prendergast, ki te 

nonmen kòm nouvo Prezidan ak Direktè Ekzekitif MTA. “N ap itilize tout mwayen disponib pou lanse 

travay sa, pou nou ka restore sistèm nou an nan eta li te ye anvan frap Sandy an, men tou pou konsolide 

li kont ouragan ki ka rive alavni.” 

 

Premye evalyasyon yo sipoze fèt apati mwa jiyè pou pwoteje yon gwo kantite enfrastrikti sobwe, kou 

antre, griy vantilatè, ayerasyon, kaj ak ouvèti elevatè, pano kasè, soti ijans, bouch egou, antre sèvis, 

eskalye, sal machine, sal ponp, kanal egou,  kanalizasyon, sèvis elkektrisite ak dlo, eklreraj, sistèm HVAC, 

ekipman pèsepsyon peyaj, antre bilding ak lòt ekipman dwa pasaj. Men kèk pwojè spesifik: 

• Travay pou konsevwa ak planifiye travay reparasyon nan sobvwe andomaje; 

• Ogmantasyon sal ponp; 

• Planifye ak konsevwa travay pou diminye inondasyon nan lakou machin sowbwe nan Coney 

Island, 148th Street ak 207th Street 12 enstalasyon vantilasyon nan plizyè zòn nan Manhattan, 

Brooklyn ak Bronx; 

• Diminisyon inondasyon nan St. George Terminal ak Clifton Shop nan Staten Island Railway; 

 

Lòd egzekisyon pou Clifton Shop ak St. George Terminal rete anvigè, antatandan pwopozisyon vandè ki 

pral disponib byento. 

 

MTA gen anviwon $250 milyon nan lòt pwojè reparasyon ak retablisman apre Sandy ki deja ap fèt nan 

tout rezo transpò vil  ak banlye a. Pandan reparasyon ap kontinye sou pi fò rezo  MTA, sa pral pran plizyè 

ane pou konsevwa epi egzekite mezi retablisman pèmanan.  

 

Stasyon sobwe South Ferry te devaste epi pral bezwen plizyè ane travay renovasyon, pandan ansyen 

loop stasyon South Ferry pressed nan sèvis pandan setan. Nèf estasyon tren anba East River ak 

Newtown Creek te inonde avèk dlo sale, menm jan ak plizyè pak tren ak estasyon tèminal yo. 

MTA Metro-North Railroad ak MTA Long Island Rail Road te soufri gwo domaj nan Sipè Ouragan Sandy, 

epi travay ap kontinye sou tou de wout ray pou konsolide vwa yo, siyalizasyon ak sistèmelektrisite pou 

kontre gwo nivo dlo nan fiti ouragan MTA Bridges and Tunnels ap etidye kijan pou li pi byen pwoteje 

eleman enpòtan yo tou, epi lap ranplase materyèl ki gen plis risk pou yo pa mache nan tinèl  Hugh L. 

Carey ak Queens Midtown, ki toulede te inonde nan ouragan an. Anplis, Bridges and Tunnels pral 

mennen yon etid, kap konsidere rekòmandasyon NYS 2100 Commission an, pou egzamine sa ki nesesè 

pou kenbe pon Rockaway yo nan meyè kondisyon reparasyon, sitou pandan gwo move tan. Pon Marine 

Parkway-Gil Hodges Memorial ak Cross Bay Veterans Memorial te toulede andomaje anpil nan gwo van 

pandan Siklòn Irene ak Sipè Ouragan Sandy ak anba inondasyon pandan Sandy. 

 

Sistèm MTA te pran yon domaj ki vo apeprè $4,755 milya dola lè liy chemennfè ak tren, tinèl veyikil, 

estasyon tren ak ekipman enèji ak siyal te inonde avèk dlo sèl ki lakòz yo wouye pandan Sandy. MTA te 

deja bay $1,2 milia nan finansman ki soti nan Federal Transit Administration (FTA) pou travay reparasyon 

ak soulajman katastwòf New York City Transit, Metro-North Railroad, Long Island Rail Road ak lòt 

divizyon MTA te lanse, ak tou $3 milyon ki soti nan Federal Emergency Management Agency (FEMA) pou 

MTA Bridges and Tunnels. 

 

Pwojè transpò MTA ap kalifye nan pwochen mwa yo pou lajan siplemantè pou pwojè reparasyon ak 

modènizasyon enpòtan, ak mezi pou diminye dega ak detèminasyon nan pwogram FTA pou bay Sekou 

pou Ijans. MTA Bridges and Tunnels pral aplike nan FEMA tou pou jwenn lòt finansman federal pou 

travay sekou nan sèt pon ak de tinèl li yo. 

### 

 

W ap jwenn lòt nouvèl nan sit wèb  www.governor.ny.gov 

Eta New York | Executive Chamber | press.office@exec.ny.gov | 518.474.8418 

 


